
GERNIKA-LUMON SALTOKI BERRIAK IREKITZEA SUSTATZEKO LAGUNTZA EKONOMIKOKO 

PROGRAMA 

 

1. Oinarri arauak 

Laguntza horien helburua tokiko ekonomia garatzen laguntzea da, Gernika-Lumon saltokiak 

irekitzeko erabiltzen ez diren merkataritza-lokalak martxan jartzeko gastuak ordaintzeko diru-

laguntzak emanez. 

 

Diru-laguntza hauen araubidea deialdi honetan ezarritakoa da, bai eta honako hauek ere: Diru-

laguntzei buruzko azaroaren 17ko 38/2003 Lege Orokorra; Diru-laguntzei buruzko Legearen 

Araudi Orokorra, uztailaren 21eko 886/2006 Errege Dekretuaren bidez onartua; Administrazio 

Publikoen Administrazio Prozedura Erkideari buruzko urriaren 1eko 39/2015 Legea; martxoaren 

8ko 130/2019 Errege Dekretua, Diru-laguntzen datu base nazionala, eta Diru-laguntzen eta 

gainerako laguntza publikoen publizitatea arautzen dituena; Diru-laguntzen Ordenantza 

Orokorra, 2012ko azaroaren 28an behin betiko onartua (2012ko abenduaren 19ko Bizkaiko 

Aldizkari Ofizialean argitaratuta, 242. Zenbakian); eta aplikagarriak diren administrazio 

zuzenbideko gainerako arauak, edo, bestela, zuzenbide pribatuko arauak. 

 

Diru-laguntzak emateko oinarri orokorrak diru-laguntzak emateko Ordenantza Orokorrean 

jasota daude. 

 

 

2. Diru-laguntzaren helburua 

Laguntza hauen helburua da Gernika-Lumo dinamizatzea, eta, horretarako, diru-laguntzak 

emango dira udalerrian gaur egun erabiltzen ez diren merkataritza lokaletan denda bat 

irekitzearren. Diru-laguntza hau hartzeko eskubidea izango dute 2023ko urtarrilaren 1etik 

2023ko abenduaren 31ra arte irekitako saltoki guztiek. 

 

Neurri honekin, balioa eman nahi zaie Gernika-Lumon hutsik dauden lokalei. Lokal hustzat joko 

dira diru-laguntza eskatu aurretik inolako merkataritza- edo ostalaritza-jarduerarik eduki ez 

duten lokal guztiak. Bestalde, jarduerarik izan balu, jarduera berria sortu berriko enpresaren 

izenean egin behar da, hau da, Gernika-Lumon sortuta eta Ekonomia Jardueren gaineko Zergan 

alta emanda egotea, 2023ko urtarrilaren 1etik aurrera. 

 

Lehendik dauden enpresek negozio-puntu berriak irekitzea ere onartuko da, baldin eta 

salmenta-puntu berri bat sortzen bada, eta ez da onartuko jarduera lekuz aldatze hutsa. 

 

Deialdi honetan jasotako laguntzak emateko, bete beharrekoak izango dira publizitate, 

gardentasun, lehia aske, objektibotasun, berdintasun eta bereizkeriarik ezaren printzipioak, bai 

eta baliabide publikoak esleitu eta erabiltzeko helburuak eta efizientzia betetzeko 

eraginkortasuna ere. 

 

 

3. Aurrekontu kreditua 

Diru-laguntza hauetarako zenbatekoa bederatzi mila eurokoa izango da (9.000,00€), 2023ko 

Udal Aurrekontuaren 9431048111 aurrekontu partidaren kargura. 

 

Atal honetan adierazitakoarekin bat, deialdi honen gai diren laguntzen gehienezko zenbateko 

osoa bederatzi mila eurokoa izango da (9.000,00€). Kopuru hori, hala ere, handitu ahal izango 

da, baldin eta eskaerak aurkezteko epea amaitu baino lehenago erabakitzen bada zenbatekoa 

handitzea; horretarako, dagokion aurrekontu aldaketa egin beharko litzateke, indarreko 



arauteriaren arabera izapidetuta. Zenbatekoa handitzekotan, horren berri ofiziala eman 

beharko da udalaren web orrian eta Bizkaiko Aldizkari Ofizialean. 

 

Aurrekoa horrela izanda ere, muga hori handitu egin daiteke etorkizunean, kontuan har 

daitezkeen proposamen berriak direnean, laguntza hauen xedearen ondorioz.  

 

 

4. Onuradunak eta baldintzak 

Onuraduntzat hartuko dira honako baldintza hauek betetzen dituzten pertsona fisiko edo 

juridiko guztiak. Hona hemen baldintzak: 

 Enpresa txikiak, autonomoak eta ondasun-erkidegoak, baldin eta Gernika-Lumon 

merkataritza-negozio berri gisa ezartzen badira edo jarduera herrira ekartzen badute. 

Enpresa txikitzat hartzen da aurreko urtean 50 langile baino gutxiagoko batez besteko 

plantilla duena (horretarako, negozioa zuzentzen duten jabeak eta bazkideak ere 

zenbatuko dira), eta aurreko urtean urteko salmentak edo guztizko aktiboa 10 milioi 

eurotik beherakoa duena. 

 Jarduera egiteko establezimendua Gernika-Lumon egotea. 

 Diruz lagundutako lokalek merkataritza erabilera eduki beharko dute. 

 Diru-laguntzaren gai izango dira 2023ko urtarrilaren 1etik 2023eko abenduaren 31ra 

arte irekitako saltoki guztiak. 

 Jarduera egingo den lokala hutsik dagoen lokaltzat hartu beharko da. Lokal hustzat joko 

dira diru-laguntza eskatu aurretik inolako merkataritza- edo ostalaritza-jarduerarik 

eduki ez duten lokal guztiak. Bestalde, jarduerarik izan balu, jarduera berria sortu 

berriko enpresaren izenean egin behar da, hau da, Gernika-Lumon sortuta eta Ekonomia 

Jardueren gaineko Zergan alta emanda egotea, 2023ko urtarrilaren 1etik aurrera. 

 Nahitaezkoa izango da Gernika-Lumon izatea sozietate helbidea eta helbide fiskala. Eta 

alta emanda egon beharko da EJZn eta Gizarte Segurantzako erregimen egokian. 

 Gutxienez, 24 hilabetez eustea jarduerari. 

  Onuradunak ez dira zigor administratiboa edo penala betetzen egongo sexuaren ziozko 

bereizketagatik, eta ez dute zigortuta egon behar Emakumeen eta Gizonen 

Berdintasunerako otsailaren 18ko 4/2005 Legea dela bide. 

 Gernika-Lumoko Udalarekin eta Ogasunarekin zerga betebeharrak egunean izatea; 

Gizarte Segurantzarekikoek ere egunean egon beharko dute. Aipaturiko inguruabar hori 

egiaztatu beharko da eskaerak aurkezteko epearen barruan, eta horri eutsi beharko zaio 

diru-laguntza ematean eta ordaintzean. 

 

 

5. Ekonomia-jardueren gaineko zergaren epigrafeak, diruz lagun daitezkeenak. 

Aurreko puntuan aipatutako pertsonek edo entitateek jaso ahal izango dituzte laguntza horiek, 

baldin eta horien jarduera nagusia ekonomia-jardueren gaineko zergaren hurrengo 

epigrafeetan kokatuta badago: 

 641. Fruituen, barazkien, ortuarien eta tuberkuluen txikizkako merkataritza. 

 642. Honako hauen txikizkako merkataritza: haragia eta hondakinak, haragi-gai eta 

haragiki landuak, arrautzak, hegaztiak, abeletxeko untxiak, ehizakiak, eta horien 

ekoizkin eratorriak. 

 643. Arrainen eta arrantzako eta akuikulturako bestelako ekoizkinen eta barraskiloen 

txikizkako merkataritza. 

 644. Ogi, gozoki, konfite eta antzekoen, eta esne eta esnekien txikizkako merkataritza. 

 645. Mota guztietako ardoen eta edarien txikizkako merkataritza. 



 646.1. Era eta forma guztietako tabako-laboreen txikizkako salmenta, Saltoki 

Orokorretan, Berezietan eta Barnekoetan egiten denean. 

 646.2. Era eta forma guztietako tabako-laboreen txikizkako salmenta, Saltoki 

Orokorren aldi baterako saltokian egiten denean. 

 646.3. Era eta forma guztietako tabako-laboreen txikizkako salmenta, Izaera 

Osagarriko Saltokietan egiten denean. 

 646.4. Tabako-laboreen txikizkako salmenta, errekargodun salmenta-baimena duten 

merkataritza-establezimenduetan egiten denean. 

 646.6. Era eta forma guztietako tabakoen txikizkako salmenta, salmentarako 

estankorik ez dagoen udalerrietan. 

 646.7. Baimen bereziak dituzten minusbaliatu fisikoek egindako tabako-laboreen 

txikizkako salmenta. 

 646.8. Erretzaileentzako artikuluen txikizkako salmenta. 

 647.1. Mota guztietako jangaien eta edarien txikizkako salmenta, saltzailedun 

establezimenduetan. 

 647.2. Mota orotako jangaien eta edarien txikizkako salmenta, autozerbitzuko 

araubidean nahiz araubide mistoan, establezimenduek saltzeko gelaren azalera 120 

m2 baino gutxiagokoa dutenean. 

 647.3. Mota guztietako jangaien eta edarien txikizkako salmenta, autozerbitzuko 

araubidean nahiz araubide mistoan superzerbitzuetan, hala hartuta saltzeko gela 120 

eta 399 m2 artekoa denean. 

 651. Ehungintza-gaien, jantzigintza-gaien, zapaten, larruen eta larrugintza-gaien 

txikizkako salmenta. 

 652.2. Drogeriako, lurringintzako eta kosmetikako produktuen, garbiketako gaien, 

pinturen, bernizen, disolbatzaileen, paperen eta dekoraziorako beste ekoizkin batzuen 

eta kimikako ekoizkinen txikizkako salmenta. 

 652.3. Lurringintzako eta kosmetikako ekoizkinen eta norbere higienerako eta 

garbiketarako gaien txikizkako salmenta. 

 652.4. Belar-dendetako landareen eta belarren txikizkako salmenta. 

 653. Etxeko ekipamenduen eta eraikuntzarako gaien txikizkako salmenta. 

 654.2. Lurreko ibilgailuentzako osagarrien eta ordezko piezen txikizkako salmenta. 

 654.5. Mota guztietako makineriaren txikizkako salmenta (etxeko aparatuak, 

bulegokoak, medikuenak, ortopedikoak, optikoak eta argazkigintzakoak izan ezik). 

 654.6. Mota guztietako ibilgailuetarako pneumatikoen, banden edo aire-ganberen 

txikizkako salmenta. 

 656. Altzarien, jantzien, etxean erabiltzeko jantzi eta tresna arrunten eta antzeko 

ondasun erabilien txikizkako salmenta. 

 657. Musika-tresnen eta horien osagarrien txikizkako salmenta. 

 659. Bestelako txikizkako salmenta. 

 662. Txikizkako salmenta mistoa edo integratua. 

 691.1. Etxeko tresna elektrikoen konponketa. 

 691.9. BISGko kontsumo-ondasun zenbaiten konponketa. 

 971. Garbitegiak, tindategiak eta antzeko zerbitzuak. 

 972. Ile apaindegiak eta apaindegiak. 

 973.1. Argazkigintza-zerbitzuak. 

 973.3. Makina fotokopiagailuen bitartez agiriak kopiatzeko zerbitzuak. 

 975. Markogintza-zerbitzuak. 



 

 

6. Salbuespenak 

Indarrean dagoen arauteriaren arabera onuraduna izateko eskubidea mugatuta edo kenduta 

dutenek ezin izango dute onuradun izan. Zehazki, Diru-laguntzei buruzko azaroaren 17ko 

38/2003 Lege Orokorraren 13. artikuluan xedatutakoa bete beharko da. 

 

 

7. Diru-laguntza jaso dezaketen gastuak 

Diruz lagundu daitekeen gastutzat hauxek joko dira: 

 Pertsona alta emanda egotea langile autonomoen araubide berezian autonomo gisa, 

betiere diruz lagundu daitekeen aldiaren barruan. 

 Jarduera egiten den lokalaren alokairua ordaintzea betiere diruz lagundu daitekeen 

aldiaren barruan. 

 Enpresa sortzeko eta abian jartzeko gastuak: notarioa, gestoria, irekitzeko gastuak. 

 Lokala egokitzeko gastuak: lokala egokitzeko lanak, instalazioak, 

 

 

8. Diru-laguntza emateko prozedura 

Diru-laguntza hauek emateko era eskabideak jasotzen diren hurrenkeraren araberakoa izango 

da eta aurrekontua agortu arte. Diru- laguntzak onartzeko oinarri hauetan agertzen diren 

baldintzak betetzen diren egiaztatuko da. 

 

 

9. Zenbatekoak 

Onuradun bakoitzeko, mila eta bostehun (1.500,00) euroraino laguntza ezartzen da, gehienez 

ere onartutako gastuaren % 70. 

 

Laguntzen eskaera-espedienteak era ordenatuan ebatziko dira agindu honen oinarrietan 

eskatutako dokumentazio guztia espedientean osatuta geratzen den momentutik aurrera. 

 

Baldin eta aipatutako laguntza hauek estali behar dituen aurrekontuan ez badago kreditu egoki 

eta nahikorik nahi den xedera bideratzeko, laguntzak ukatu egingo dira administrazio-ebazpen 

baten bidez. 

 

 

10. Bateragarritasuna 

Deialdi honetan arauturiko laguntzak bateragarriak izango dira beste erakunde publikoetatik 

edo pribatuetatik kontzeptu berak diruz laguntzeko lorturiko beste laguntza batzuekin, salbu eta 

gehiegizko finantzaketa gertatzen bada. Hala denean, gehiegizko zenbatekoa bera gutxituko da. 

 

 

11. Aurkezteko epea eta era 

Eskariak aurkezteko epea hasiko da deialdi hau Bizkaiko Aldizkari Ofizialean argitaratu eta 

hurrengo egunetik, eta 2023ko abenduaren 15era luzatuko da. 

 

Eskabideak, diru-laguntzen eskatzeko ezarritako ereduaren araberakoa egin beharko dira. 

 



Laguntzen eskaerak telematikoki aurkeztu ahal izango dira Gernika-Lumoko Udaletxeko 

(www.gernika-lumo.eus) web orrian. 

 

 

12. Aurkeztu beharreko agiriak 

 Eskaera-orria, behar bezala beteta. 

 Lan bizitzaren agiria. 

 EJZko alta eta bajen egiaztagiria. 

 Alokairu kontratua. 

 Autonomoen ordainagirien frogagiriak. 

 Merkataritza-lokalaren alokairuaren fakturak eta ordainagiriak. 

 

Udalak, kasu zehatzari erreparatuta betiere, egokitzat jotzen duen beste edozein agiri osagarri 

eskatu ahal izango dio eskatzaileari. 

 

Ondoren adierazten diren datuak interoperabilidaderen bidez kontsultatuko dira, eta, beraz, 

interesdunek EZ dituzte aurkeztu beharko. Hala ere, arrazoi teknikoengatik ezinezkoa bada, 

Udalak datuak edo agiriak eskatu ahal izango dizkio, egiaztatzeko. Era berean jokatuko da 

interesdunak aurka egiten badu: 

 Nortasun agiri nazionala. 

 Enpresaren IFK, pertsona juridikoen edo ondasun-erkidegoen kasuan. 

 Ogasunaren ziurtagiri eguneratua, zeinaren bidez egiaztatuko baita bazkideek eta 

enpresak egunean dituztela zerga betebeharrak. 

 Gizarte Segurantzaren ziurtagiri eguneratua, zeinaren bidez egiaztatuko baita bazkideek 

eta enpresak egunean dituztela euren betebeharrak. 

 

 

13. Akatsak zuzentzea 

Instrukzio organoari dagokio egiaztatzea eskaerak bete egiten dituela deialdian eskatutako 

baldintzak, eta aurreko atalean eskatutako dokumentazioa ekarri dela. Organo horrek eskatu 

ahal izango du akatsa zuzentzea, betiere Diru-laguntzei buruzko Lege Orokorraren 23.5 

artikuluarekin bat. 

 

Eskatutako dokumentazioa aurkeztu ez bada edo gehienez ere 10 egun balioduneko epean 

akatsak zuzendu ez badituzte, ulertuko da eskaeran atzera egin dutela. 

 

 

14. Instrukzioa eta ebazpena. 

Diru-laguntzak emateko udal-ordenantza orokorraren 10. artikuluarekin bat etorriz, 

espedientea izapidetzeko organo eskudun izendatzen da udal honetako Garapen Ekonomiko: 

Merkataritza eta Turismoko Arloa, eta hark baloratu eta aztertuko ditu aurkeztutako eskabideak. 

 

Arlo horrek ebazteko beharrezkotzat jotzen dituen txosten guztiak eskatuko ditu, eta garaiz eta 

behar bezala aurkezten diren eskabideak ebaluatuko ditu, hori guztia bat eginik Diru-laguntzei 

buruzko azaroaren 14ko 38/2003 Lege Orokorraren 24. artikuluarekin. 

 

Garapen Ekonomiko: Merkataritza eta Turismok dagokion proposamen txostena eginda, Tokiko 

Gobernu Batzarra izango da ebazteko organo eskuduna, hala ezartzen baita Diru-laguntzen 

Ordenantza Orokorraren 31. artikuluan. 

 

 



15. Pertsona edo enpresa onuradunen betebeharrak 

 Diruz lagundutako jarduerari gutxienez 24 hilabetez eustea. 

 Gernika-Lumoko Udalari jakinaraztea laguntza hauen xede diren jarduerak 

finantzatzeko beste laguntza edo diru-sarrerak eskuratu izana. 

 Gizonen eta emakumeen arteko berdintasuna errespetatzea jardueretan. 

 Gernika-Lumoko Udaleko Garapen Ekonomiko: Merkataritza eta Turismoko Arloak egin 

beharreko egiaztatze eta ikuskatze jardunak onartzea, eta eskatzen zaion informazio 

guztia ematea. 

 Oinarri hauetan jasotako baldintzak betetzen direla justifikatzea. 

 Jasotako funtsak itzultzea, Diru-laguntzei buruzko Lege Orokorraren 37. artikuluan 

adierazitako kasuetan, eta, bereziki, eskatutako baldintzak faltsutuz edo hori eragotzi 

dutenak ezkutatuz diru-laguntza lortzeagatik. Ondoko kasu hauetan ere itzuli beharko 

dira funtsak: Diru-laguntzei buruzko azaroaren 17ko 38/2003 Lege Orokorraren 14. 

artikuluan aurreikusitako finantza-egiaztapeneko eta -kontroleko jardunei aurre egin, 

desenkusatu, oztopoak jarri edo uko egiten zaienean. 

 Diru-laguntzei buruzko azaroaren 17ko 38/2003 Lege Orokorraren artikuluan zehazten 

diren gainerako beharkizunak betetzea. 

 

 

16. Ukatzeko arrazoiak 

Honako hauek izango dira eskaturiko diru-laguntza ukatzeko arrazoiak: 

 Diru-laguntza emateko eskatutako baldintzak ez betetzea. 

 Errealitatearekin bat ez datozen datuak daudela egiaztatzea, eskaeran nahiz 

aurkezturiko dokumentazioan. 

 Gernika-Lumoko Udalarekin zorrak izatea. 

 Azalpen-memoria edota justifikazio-memoria aurkeztu gabe izatea Gernika-Lumoko 

Udalaren aldetik aurreko deialdietan jasotako diru-laguntzak direla eta. 

 

 

17. Justifikazioa 

Pertsona edo enpresa onuradunak, 2024ko martxoaren 31a baino lehenago, diru-laguntza 

justifikatzeko memoria aurkeztu beharko du, eta bertan honako hauek jasoko dira gutxienez: 

 Autonomoen ordainagiriak. 

 Lokalaren alokairuaren ordainagiriak. 

 

Faktura elektronikoak erabili ahal izango dira justifikatzeko. 

 

 

18. Ordainketa 

 Diru-laguntza osoa ordaindu baino lehenago, justifikatu beharko da diru-laguntza 

onartu zenean planteatutako helburua betetzen duela, eta, horretarako, aurkeztutako 

eta Udalak onartutako aurrekontuaren zenbatekoak eta ehunekoak hartuko dira 

kontuan. Titular eskatzaileari emango zaio, aurkeztutako eskabidean emandako datuen 

arabera. 

 Diru-laguntza ordaintzeko, kontuan hartuko dira diruz lagundutako jarduerak edo 

programak ekarritako finantza-beharrak. 

 Oro har, aurrerakinak kontura ordaintzeko aukera onartzen da, eta honela egingo da 

ordainketa: 

o Onartutako zenbatekoaren % 50 aurrerakin gisa ordainduko da, onuradunak 

eman zaion diru-laguntza onartu ondoren. Eta ordaintzeko epea hilabetekoa 

izango da dagokion erabakia hartzen denetik. 



o Gainerako % 50, eskumeneko organoak diru-laguntzaren likidazioa 

onartutakoan, hau da, dokumentazioa entregatu eta gero eta diruz lagundutako 

programa edo jarduera osorik eta zuzen egiaztatutakoan. 

 Aurkeztutako likidazioa hasieran aurkeztutako gastuen aurrekontua baino txikiagoa 

bada, txikiagotu egingo da diru-laguntza. Horretarako, koefiziente zuzentzaile bat 

aplikatuko da benetan erabilitako zenbatekoaren ehunekoan, hasieran eskatutako eta 

onartutako zenbatekoa kontuan hartuz. 

 

 

19. Zigor-araubidea 

Diru-laguntzei buruzko azaroaren 17ko 38/2003 Lege Orokorreko IV. tituluan ezarritakoa izango 

da administrazioko arau-hauste eta zehapen aplikagarrien araubidea. 

 

 

20. Datuen babesa 

Datuen Babesari buruzko Araubide Orokorra (UE 2016/679) eta Datu Pertsonalak Babesteari eta 

eskubide digitalak bermatzeari buruzko abenduaren 5eko 3/2018 Lege Organikoa betetzeko, 

Gernika-Lumoko Udalak aditzera ematen du eskatzaileen datu pertsonalak Gernika-Lumoko 

Udalaren Garapen Ekonomiko: Merkataritza eta Turismo Arloaren jarduerarako erabiliko direla, 

jarduera horren helburua izanik Gernika-Lumoko Udalaren eskumenpeko sustapen 

ekonomikoko hainbat politikarekin zerikusia duten diru-laguntzak kudeatu eta kontrolatzea. 

Bildutako datuak beharrezkoak dira Gernika-Lumoko Udalari emandako botere publikoak 

baliatzeko, eta legezko beharkizunak betetzeko; horrez gain, arlo horretan eskumenak dituzten 

administrazio publikoei ere utzi ahal izango zaizkie. 

 

Datuen titularrek datuak eskuratzeko, zuzentzeko, ezabatzeko, aurka egiteko eta tratamendua 

mugatzeko eskubideak baliatu ahal izango dituzte. Horretarako, jakinarazpena bidali beharko 

dute Gernika-Lumoko Udaleko posta-helbidera: Foru plaza 3, Gernika-Lumo-48300. 

 

 

21. Araudi aplikagarria 

Diru-laguntzen Ordenantza Orokorra, 2012ko azaroaren 28an behin betiko onartua (2012ko 

abenduaren 19ko Bizkaiko Aldizkari Ofizialean argitaratuta, 242. Zenbakian). 

 

Oinarri arau hauetan xedatu ez den orori dagokionez, honako hauek aplikatuko dira: diru-

laguntzei buruzko azaroaren 17ko 38/2003 Lege Orokorra, lege hori garatzeko 887/2006 Errege 

Dekretuaren bidez onartutako erregelamendua, eta, osagarri gisa, Administrazio Publikoen 

Prozedura Erkidearen urriaren 1eko 39/2015 Legea eta aplikagarri izan daitekeen beste edozein 

arau-xedapen. 

 

 

22. Bermeak 

Ez da beharrezkotzat jotzen Udalaren aldeko bermeak eskatzea emandako laguntzen 

arrazoiarengatik. 

 

 

23. Oinarrien interpretazioa eta errekurtsoak. 

Oinarri hauen inguruan sor daitezkeen zalantzak Tokiko Gobernu Batzordeak ebatziko ditu. 

 

Oinarri hauek onartzeko akordioaren kontra, administrazio-bidean behin betikoa dena, 

berraztertzeko errekurtsoa aurkeztu ahalko da, administrazioarekiko auzi-errekurtsoaren 



aurretik, hilabete bateko epean, edo bestela, administrazioarekiko auzi-errekurtsoa jarri ahalko 

da Administrazioarekiko Auzien Epaitegian, bi hilabeteko epean. 

 

Hori guztia, hala ere, ez da eragozpen izango egokitzat hartzen den beste edozein ekintza edo 

errekurtso bideratzeko. 


